
INNKALLING TIL TINGMØTE 

Til: Medlemmar av Vest-Telemarktinget  

Dato:  Tysdag 25. april 2023 kl. 10.00 – 14.00 

Stad:  Straand Hotel i Vrådal 

 

 

 

 

I tråd med vedtektene blir det kalla inn til møte i Vest-Telemarktinget. 

 

Enkel servering kl. 09.30. 

 

Tingmøtet startar kl. 10.00 med ordinære tingsaker før ein går over til orienteringssaker.  

 

 

Vi ynskjer velkomen til tingmøte på Straand Hotel 

 

 

 

Kviteseid, 11. april 2023 

 

Venleg helsing Vest-Telemarkrådet 

 

Halvor Homme, regionordførar 

Anne Aasmundtveit, regionrådsleiar

http://www.vt-radet.no/
mailto:aa@vt-radet.no

SAKLISTE 

 

Vest-Telemarktinget       Møte 25. april 2023 

 

 

 

 

01/2023   Opprop  

02/2023   Godkjenning av innkalling og sakliste  

03/2023   Godkjenning av årsrekneskap og årsmelding 2022 for Vest-Telemarkrådet   

04/2023  Val av revisor  

05/2023  Høyringsuttale til Regional plan for trafikksikkerhet Vestfold og Telemark  

06/2023  Møte med stortingsbenken 23. mai  2023 

07/2022   Orienteringssaker  

1) Orientering ved prosjektleiar for nye Telemark Ketil Ree Aasgaard.  

2) Orientering ved dagleg leiar Tor Helge Gjersund i Renovest IKS. 

3) Orientering ved dagleg leiar Roar Karlsen i IATA IKS.  

4) Merket for berekraftig reisemål og Reisemålsutvikling i Vest- Telemark ved Visit 

Telemark.  

Adm. direktør Anne-Hege Svartdal, prosjektleiar i berekraftsertifisering Hilde Ivesdal 

Pedersen og prosjektleiar i reiselivsstrategi Nikoline Halvorsen presenterer status i arbeidet. 

Felles reiselivsstrategi skal bli ferdigstilt i juni 2023.  

Vest-Telemarktinget                                                                         Møte 25. april 2023 

                         

 

 

 

Sak 3/2023  Godkjenning av  årsrekneskap og årsmelding 2022  

 

Forslag til årsrekneskap og årsmelding 2022 vart handsama i rådsmøtet 21. mars 2023, der det 

vart gjort slikt vedtak:  

Vest-Telemarkrådet rår Vest-Telemarktinget til å godkjenne det framlagte forslaget til 

årsrekneskap og årsmelding 2022 under føresetnad av at revisor godkjenner rekneskapen. 

Uttale frå revisor vert ettersendt.  

 

Framlegg til vedtak: Vest-Telemarktinget godkjenner det framlagte forslaget  

til årsrekneskap og årsmelding 2022 for Vest-Telemarkrådet. 

Innleiing 
Vest-Telemarkrådet er regionalt 
samarbeidsorgan for kommunane Fyresdal, 
Kviteseid, Nissedal, Seljord, Tokke og Vinje. 
Samarbeidet vart etablert i 1993, og er 
organisert som interkommunalt samarbeid etter 
kommuneloven § 27 som eige rettssubjekt. 

Rekneskapsåret 2022 
Interkommunale samarbeid etter § 27 i 
kommuneloven og som er eige rettssubjekt fører 
særrekneskap. Særrekneskap blir avlagt etter 
kommunale rekneskapsprinsipp i samsvar med 
forskrift om årsbudsjett, årsrekneskap og 
årsmelding for interkommunale selskap. 

Rekneskapsførar: Fyresdal kommune     
Revisor: Vestfold og Telemark revisjon IKS 

Økonomi 
Årsrekneskapen for 2022 syner eit netto 
driftsresultat på minus kr. 755.672.  
Driftsinntektene var på kr. 6.381.463 som 
samsvarer med revidert budsjett på kr. 
6.416.000.    
Rekneskapen syner eit mindreforbruk på 
driftsutgifter på kr 1,6 mill i forhold til budsjett. 
Dette skuldast mindre aktivitet enn planlagt og 
budsjettert for og difor er det og bruka mindre 
fondsmidlar.  

Dekning av meirforbruket på kr. 755.672 bruk av 
bundne driftsfond kr. 515.421 (ansvar 1138) og 
bruk av disposisjonsfond kr. 940.251 (ansvar 
1101, 1139 og 1140). Kr. 700.000 vert avsett på 
bundne driftsfond, då dette gjeld skjønnsmidlar 
frå Statsforvaltaren som ikkje vart nytta i 2022.  

All meirverdiverdikompensasjon vart budsjettert 
på ansvar 1100, men inntektsført på dei ulike 
ansvara der dei er «heimehøyrande». Budsjettet 
var på kr. 750.000, og 
meirverdikompensasjonen blei på nær kr. 
700.000. 
Disposisjonsfondet er pr. 31.12.22 på  
kr. 6.505.324. Av dette er det løyvd kr 2.105.000 
i budsjett 2023. 
Bundne fond er pr. 31.12.22 på kr 4.976.526,-. 
Budsjettera bruk i 2023 er totalt kr 940.000,- til 
felles klimaplan, Inn i arbeid og 
velferdsteknologi. Her ligg også grunnkapitalen 
til Vest-Telemarkrådet på kr 3 250 000,-. 

Prosjektskjønnsmidlar i 
2022 – kr. 700.000 

Statsforvaltaren varsla regionråda i gamle 
Telemark i 2021 om at det ville bli ei endring av 
fordelingsmodellen for  prosjektskjønnsmidlar: 
frå fast fordeling til søknadsbasert ordning.  

For 2022 søkte Vest-Telemarkrådet om totalt 
kr. 2.570.000 til 3 ulike prosjekt: 

• Klimakoordinator 2 årig prosjekt

• Inn i arbeid

• Digitalisering

Vest-Telemarkrådet fekk kr. 500.000 til 
klimakoordinator og kr. 200.000 til Inn i arbeid. 

Leiinga 
I tingmøtet 7. desember 2021 vart Halvor 
Homme, ordførar i Nissedal,vald til 
regionordførar, og Bjørn Nordskog, ordførar i 
Kviteseid, vald til regionvaraordførar, for 
perioden 2022/2023.  

Ordførarar og medlemmer i Vest-Telemarkrådet: 

Kommune 2015-2019 2019-2023 
Vinje Jon Rikard Kleven Jon Rikard Kleven 

Tokke Jarand Felland Jarand Felland 

Fyresdal Erik Skjervagen Erik Skjervagen 

Nissedal Halvor Homme Halvor Homme 

Kviteseid Tarjei Gjelstad Bjørn Nordskog 

Seljord Halfdan Haugan Beate Marie Dahl Eide 

I 2022 var det tre 100% faste stillingar: 

• Anne Aasmundtveit er tilsett som
regionrådsleiar.

• Johannes Rindal var tilsett som
utviklingsleiar til ultimo september 2022.

• Anne Guro Hommo var tilsett som
koordinator for digitalisering og
velferdsteknologi t.o.m 31. januar 2022.

• Hans Inge Hagen er tilsett som
digitaliseringsleiar frå 1. august 2022.

Etisk standard, likestilling 
og diskriminering 
Dei etiske retningslinene for Vest-Telemarkrådet 
legg sterke føringar på korleis tilsette og 
folkevalde skal opptre i sitt virke for Vest-
Telemarkrådet. 

anneaasmundtveit
Gjennomstreking

I 2022 var det tilsett omlag 50/50 % menn og 
kvinner i administrasjonen. Arbeidsmiljøet er bra 
og det har ikkje blitt avdekka nokon form for 
diskriminering. Verksemda forureinar ikkje det 
ytre miljø.  

Styrande dokument 
Fylgjande dokument legg føringar for arbeidet i 
Vest-Telemarkrådet: 

• Budsjett (årleg)

• Arbeidsprogram (to-årig)

• Delegeringsreglement

• Prosedyrar for arbeidet i Vest-
Telemarkrådet (fastsett 13. mars 2013)

• Vedtekter

• Vedtekter for Telemark utviklingsfond
(TUF)

Delegeringsreglementet omfattar både dei 
organisatoriske og økonomiske områda for 
Vest-Telemarkrådet.  

Arbeidsprogram 2022 – 2023 vart vedteke i 
Vest-Telemarktinget i tingmøte 7. desember 
2021.  

Eigarskap, roller og styring 
Tinget, som er det øvste organet, er samansett 
av 4 representantar frå kvar kommune: 
Ordførar, varaordførar, eitt anna 
kommunestyremedlem og 
rådmann/kommunedirektør. Det er oppnemnt 
personlege vararepresentantar. 

Tinget har etter vedtektene fylgjande ansvar: 

•  Godkjenning av arbeidsprogram og
budsjett

•  Godkjenning av årsmelding og
rekneskap

•  Fastsetjing av godtgjering

•  Handsaming av vedtektsendringar

•  Val mellom anna av regionordførar og
regionvaraordførar annakvart år

•  Andre saker etter vedtak i rådet

Rådet er samansett av dei 6 ordførarane i 
regionen med varaordførarane som personlege 
vararepresentantar. Ein av ordførarane vert 
formelt vald som regionordførar for 2 år i 
gangen, eit verv som går på omgang mellom 
desse. Rådet har normalt 8 – 9 møte pr år inkl. 
2 tingmøte, og rådmennene har møte- og 
talerett i rådsmøta. Rådet er tillagt fylgjande 
ansvar: 

•  Dagleg drift i samarbeid med
administrativ leiing

•  Andre oppgåver etter vedtak

Styret i rådet. Dei 6 ordførarane møtast med 
visse mellomrom som styre for § 27-
samarbeidet. Styret handsamar saker som gjeld 
”drift og organisering” og gjev føringar for dagleg 
leiar, blant anna stillingsheimlar og økonomiske 
fullmakter. I 2022 var det ingen slike styremøte. 

Regionordførar har fylgjande oppgåver: 

• Leie møta i rådet og tinget

• Fylgje opp vedtak gjort i rådet og tinget

• Inneha arbeidsgjevarfunksjonen i høve
til rådsadministrasjonen

Arbeidsutvalet (AU) er samansett av 
regionordførar, regionvaraordførar, ein 
representant frå rådmannsutvalet og 
regionrådsleiar. Arbeidsutvalet har som ansvar 
å drøfte aktuelle saker og fastsette sakliste til 
rådsmøta. 

Administrativ leiing. Dagleg leiar 
(regionrådsleiar) vert tilsett av rådet. 
Regionrådsleiar har som oppgåve å organisere 
rådsmøta og gjennomføre vedtak gjort i desse. 
Elles gjeld styrande dokument med 
arbeidsprogram, budsjett, 
delegeringsreglement, prosedyrar og vedtekter. 

Møte i 2022 
Det var til saman 49 saker oppe i Vest-
Telemarkrådet i 2022, fordelt på 6 rådsmøte. 

Vestfold og Telemark fylkeskommune har vore 
representert ved politisk leiing på fleire  
rådsmøta. Representantar frå Statsforvaltaren 
har og møtt jamnleg.   

Møte med telemarksbenken 
Det har vore 2 møte med stortingsbenken: 

Møte med benken 24.mai 2022 
Desse sakene vart drøfta:  
1. Oppfølging førre møte med benken

1. november 2021
2. Revidert nasjonalbudsjett 2022
3. Samferdsel: Rv 36 og E134
4. Økonomiske konsekvensar

Av Barnevernsreforma
5. Forebygging i helse

Møte med benken 15. november 2022 
Desse sakene vart drøfta:  

1. Oppfølging førre møte med benken 24. mai
2022

2. Orientering ved ordførarane m.a.:
a. Busetting av flyktningar
b. Ressurskrevjande brukarar
c. Skatteendringar knytt til

høgprisbidrag
d. Grunnrente og auka bidrag frå

konsesjonskraft
e. NOU 2022:10 Inntektssystemet for

kommunene
f. Organisering av Statsforvaltaren

etter fylkessplittinga
3. Korleis kan benken og Vest-Telemarkrådet i

lag lyfte saker som er viktig for Vest-
Telemark?

Møtestadar i 2022 

• Grendehuset i Lårdal, Tokke

• USN Rauland, Vinje

• Lien Fjellgard i Svartdal, Seljord

• Karl Johan Hotell, Oslo (2 møte)

• Straand Hotel i Vrådal, Kviteseid (2
møte)

• Næringshagen i Fyresdal

Informasjon 
Alle møta i Vest-Telemarkrådet er opne for alle. 
Vest-Telemark Blad er spesielt invitert til alle 
møte.  

Alle saksdokumenta vert annonsert i Vest-
Telemark Blad og lagt ut på nettsidene til Vest-
Telemarkrådet før møta, slik at interesserte har 
høve til å sette seg inn i sakene. 

Omorganisering av Vest-
Telemarkrådet etter ny 
kommunelov 
Vest-Telemarkrådet er organisert som ei juridisk 
eining med heimel i gammal kommunelov § 27.  
I ny kommunelov blir ikkje § 27-samarbeid 
vidareført, og eksisterande samarbeid må 
omorganiserast i løpet av 2023. Vest-
Telemarkrådet må tilpasse seg den nye 
kommunelova §18.  
Vest-Telemarkrådet ynskjer å halde fram med 
dagens organisering og oppgåveløysing så 
langt det gjer seg gjera i den nye 
organisasjonsforma som blir Interkommunalt 
politisk råd.  

Aktivitetar 
Digitalisering 
Vest-Telemarkrådet vedtok i mars 2021 å 
opprette ei fast stilling i 100% på digitalisering 
og velferdsteknologi.  
Anne Guro Hommo var tilsett i stillinga som 

koordinator ut januar 2022.  

Den vakante stillinga vart lyst ut våren 2022 og 

Hans Inge Hagen vart tilsett om 

digitaliseringsleiar 1. august 2022.  

Vest-Telemarkrådet deltek i DigiTV, som er eit 
klyngenettverk som samarbeidar om digitale 
innbyggjartenester og delar kompetanse og 
erfaring. Prosjektets formål er å etablere eit 
strategisk og operativt samarbeid innan 
digitalisering og tenesteutvikling for heile 
regionen.  

Aktivitetstilbod velferdsteknologi 

Hausten 2020 søkte administrasjonen i Vest-

Telemarkrådet om midlar frå Helsedirektoratet 

for å kjøpe inn videoløysing for samtale mellom 

personar busett i regionen og deira familie og 

vener. Prosjektet ville nå ut til heimebuande, 

personar i bufellesskap og personar på 

institusjon i Vest-Telemark. Videoløysingane 

skulle brukast til kommunikasjon mellom familie 

og vener for å motverke einsemd. Prosjektet 

fekk 1 million i støtte for å nå heimebuande, og 

ytterlegare 600 000 kr. for å nå personar på 

institusjon av Statsforvaltaren Vestfold og 

Telemark. Friviljuge frå kvar kommune har hatt 

ansvar for å dele ut til heimebuande, mens 

tilsette har hatt ansvar for å dele ut til personar i 

institusjonar og bufellesskap. Prosjektet blei 

vidareført til 2022.  

Bygdevekstavtale 
Ordninga med Bygdevekstavtaler var varsla i 
Hurdalsplattforma. Rådet vedtok i møtet 8. 
februar å sette i gang arbeidet med ei slik avtale 
for Vest-Telemark. Arbeidet vart forankra i 
næringskollegiet.  
Då sjølve utlysinga frå regjeringa kom i slutten 
mot ei avtale ein skulle søke på. Søknaden av 
juni, vart det klart at det var prosessen fram 
måtte difor justerast etter endra prosess og 
tilpassast kriteria i utlysinga. Saksframlegg med 
avtaleutkast vart handsama av dei 6 
kommunane etter sommaren og søknad sendt 
inn innan fristen 30. september. Søknaden vart 
ikkje imøtekomen.  

Samferdsel 
Vest-Telemarkrådet har arbeidd tett opp mot 
fylkeskommunen for å ivareta regionen sine 
interesser knytt til utvikling av fylkesvegane i 
regionen. 
Rådet har teke opp utfordringa knytt til nedsett 
aksellast på mange fylkesvegar i regionen, og 
dei utfordringane det fører til for 
tømmernæringa.  
Rådet handsama uttale til fylkesvegstrategi i 
møte 22. mars. Her var rådet tydeleg på behova 
for å utbetre flaskehalsar, og understreka at 
mange av våre fylkesvegar har stor trafikkauke i 
helgar og feriar. Rådet etterlyste planar for 
strekningsvise utbetringar på fleire strekningar i 
vår region, og ikkje minst behovet for utbetringar 
som tek høgde for klimaendringane og auka 
nedbør. Rådet har koordinert kommunane sine 
innspel til konkrete prosjekt i 
handlingsprogrammet. Grunna fylkesdelinga har 
prosessen knytt til fylkesvegstrategi og 
handlingsprogram blitt endra, men regionen sine 
innspel vil bli følgt opp både mot eksisterande 
og ny fylkeskommune. 
Gjennom 2022 er det gjennomført ei analyse og 
eit forprosjekt for å betre vegen på fv. 38 Dalen 
– Åmot. Dette arbeidet har vore gjennomført i
tett og godt samarbeid med fylkeskommunen,
og utført av Asplan Viak (analysen) og
Norconsult (forprosjekt). Prosessen har vore
avgjerande for å få eit kunnskapsgrunnlag for
kva tiltak som må gjerast på strekninga.
Vest-Telemarkrådet har samarbeidd godt med
Statens Vegvesen når det gjeld utvikling av
riksvegane i regionen.

Vegkonferanse Notodden 
I eit samarbeid mellom E134 Haukelivegen AS, 
Vest-Telemarkrådet, Kongsbergregionen, 
Vegforum ØstVest, NHO Vestfold og Telemark 
og Norges Lastebileierforbund vart det arrangert 
vegkonferanse om E134 på Bok- og Blueshuset 
den 25. oktober. Regionvaraordførar og ordførar 
i Kviteseid Bjørn Nordskog presenterte E134 i 
Vest-Telemark på vegne av Vest-Telemarkrådet 

Felles klimaplan for Vest-Telemark 
15. oktober 2019 vedtok Vest-Telemarkrådet å
igangsette arbeidet med ein felles klimaplan for
Vest-Telemark.
Alle kommunane vedtok i løpet av hausten at
det framlagte 1. utkastet skulle bli lagt ut på
høyring. 17. desember 2021 var 1.
høyringsutkast lagt ut på offentleg høyring med
svarfrist 20. februar 2022. Vest-Telemarkrådet
har hatt rolla som sekretariat for kommunane i
høyringsprosessen. Vest-Telemarktinget
handsama klimaplanen 19. april 2022 og

tilrådde kommunane å vedta klimaplanen slik 
den ligg føre.  
Alle kommunane bortsett frå Fyresdal kommune 
vedtok felles klimaplan.  

Samarbeid med næringskollegiet  
Administrasjonen i Vest-Telemarkrådet fungerer 
som sekretariat og samarbeidspartnar for 
næringskollegiet. Næringskollegiet har 4-5 møte 
i året der felles interesser og tiltak, tema og 
prosjekt blir drøfta. Her kan nemnast 
reiselivsprosessar, dialog med NAV, 
bygdevekstavtale, stillingsslepp og felles digitale 
løysingar og nettportal. 

Merket for berekraftig reisemål og felles 
reiselivsstrategi 
Vest-Telemarkrådet vedtok i 2021 å sette av 
inntil kr. 2.555.000 til berekraftsertifisering og 
reisemålsutvikling over 2 år. Begge prosjekta 
vart starta opp i 2022. Vest-Telemarkrådet er 
prosjekteigar, medan Visit Telemark er 
prosjektansvarleg. Både regionordførar og 
regionrådsleiar er medlem av styringsgruppa for 
begge prosessane. Regionrådsleiar er og med i 
prosjektgruppa.  

Stillingsslepp 
Samla slepp og marknadsføring av ledige 
stillingar i Vest-Telemark vart gjennomført 
25.februar og 25. august 2022. Dette var tredje
året stillingssleppet vart gjennomført. Med
bakgrunn i at det er svært vanskeleg å måle
verdien av stillingssleppet, konkluderte
næringskollegiet i møte av 18. november 2022
at ein ikkje går vidare med stillingsslepp. Vidare
arbeid med tilflytting og rekruttering blir lagt inn i
4 årig strategi til Vest-Telemarkrådet.

Start Opp (Etablerartenesta)  
Start Opp i Vest-Telemark blir etter anbod levert 
av Telemark Næringshage. Start Opp skal vera 
eit lågterskeltilbod for folk som ynskjer å starte 
eiga bedrift. 

Vest-Telemarkkonferansen 
Den årlege Vest-Telemarkkonferansen skulle ha 
vore arrangert 1.februar 2022, men vart avlyst 
grunna Covid-19.  

Arbeidsprogram 2022 - 2023 
Vest-Telemarktinget vedtok i sitt møte 7. 
desember 2021 arbeidsprogram for 2022 – 
2023. 

Nullvisjon for Vest-Telemark 
I sak 05/2021 vedtok Vest-Telemarkrådet at ein 
startar opp arbeidet med å lage ein plan med 

visjonen “Null skadde og drepne ved motorisert 
ferdsel i Vest-Telemark» i Vest-Telemarkrådet. 
Utkast til plan for nullvisjon Vest-Telemark vart 
sendt ut på høyring av Vest-Telemarktinget 19. 
april. Det kom inn innspel frå alle seks 
kommunane. 
Arbeidsgruppa for Nullvisjonsplanen drøfta 
innspela i møte 31. oktober 2022.  
Arbeidsgruppa sitt framlegg til 2. utkast til 
Nullvisjon vart handsama i Vest-Telemarktinget 
6. desember 2022 der den vart vedteke slik den
vart lagt fram.
Administrasjonen i rådet vil vera sekretariat for
det vidare arbeidet med Nullvisjonsplan.

Småbruksprosjekt 
Småbruksprosjektet er organisert med ei 
arbeidsgruppe beståande av utviklingsleiar og 
ein frå kvar av dei ni deltakarkommunane. 
Gruppa har i 2022 har både fysiske og digitale 
møte og gjennomførte og ei samling på Holm 
Landhandel i Hjartdal 20. mai.  
Til no har om lag 500 eigarar blitt kontakta.  

Prosjektet har eigne nettsider, www.vest-
telemark.no/gardsbruk, der det ligg lettfatta 
informasjon for både potensielle seljarar og 
kjøparar, i tillegg til ei oversikt over bruk til sal. 
På interessentskjemaet er det per nyttår 115 
attendemeldingar.  

Regional samling med ungdomsråda 
Vest-Telemarkrådet arrangerte regional samling 
med ungdomsråda den 21. mars.  
Nullvisjonsplan for Vest-Telemark vart diskutert 
og det kom mange gode innspel. 
Representantar frå det fylkeskommunale 
ungdomsrådet deltok og hadde opplæring. 
Ordninga «rask psykisk helsehjelp» var 
presentert av samhandlingskoordinator. Korus 
SØR la fram funn frå Vest-Telemark i Ungdata-
undersøkinga, noko som ga grunnlag for mange 
gode innlegg og refleksjonar. 
Fylkeskommunane (Agder og Vestfold og 
Telemark) presenterte korleis dei jobbar med 
kollektivtrafikk, og ordninga Trygt heim vart trekt 
fram av fleire av ungdomane.  

Høyringsuttaler 
• Høyringsinnspel til Straumnettutval

• Uttale til Notodden Lufthavn og søknad
om statleg investeringsstøtte

• Innspel til hovudutval: Start Opp -
levering av 2. linjeteneste

• Høyringsuttale fylkesvegstrategi

• Høyringsuttale Domstolstruktur

• Uttale Hjelpemiddelsentralen – flytting
frå Skien til Larvik/Sandefjord

• Innspel til Statens Vegvesen:
Planprogram-20/8320 Rv. 36
Skjelsvikdalen – Skyggestein

• Høyringsuttale: Strategi for alternative
kollektivløysingar i område med lågare
passasjergrunnlag

Orienteringar 
Av orienteringar om ulike tema kan nemnast: 
Samferdsel- fylkesvegstrategi og 
handlingsprogram, Start Opp, Forstudie - 
Hydrogenfyllestasjon langs E134 Brunkeberg til 
Haukeli, Framdrift felles klimaplan, Status 
småbruksprosjekt, Telemark Bilruter, Hub 
Brunkeberg, USN Campus Rauland, 
Rehabiliteringssenteret AiR, Felles 
reiselivsstrategi  og Merket for berekraftig 
reisemål, Husbanken, NAV husbanken, Rask 
psykisk helsehjelp, Medbyggerne – saman mot 
akrim i bygge- og anleggsbransjen, Innovasjon 
Norge, Prosjekt opplevingsvegen om Nutheim  
Korleis utviklar kraftsituasjonen seg i Vest-
Telemark, Seriøsitetsbestemmelser 
«Skiensmodellen», PPT Vest-Telemark, 
Telespinn AS, Prosjekt  Bakgrunn og status 
Kompetansepilotprosjekt, Bærekraftig utvikling i 
distriktskommuner, Tradisjon og Destinasjon 
2.0, og Nullvisjon Agder.   

Forum og nettverk 
• Nettverksmøte med Statsforvaltaren

• Rådmannsutvalet

• Næringskollegiet i Vest-Telemark

• Fjellnettverket

• DigiTV

• Velferdsteknologi i Vestfold og Telemark

• Digitaliseringsutvalet

• Klima- og energinettverket, Vestfold og
Telemark fylkeskommune

• Prosjektgruppe og styringsgruppe
Merket for Berekraftig reisemål og
Felles reiselivsstrategi

• Klimaplangruppe i Vest-Telemark

• Landbruksgruppa i Vest-Telemark

• Ressursgruppe i fylkeskommunalt
kompetansepilotprosjekt

• Arbeidsgruppe Nullvisjonsplan

• Webforum

• Personvernforum

• Arkivforum

• Kommunalsjefforum helse

http://www.vest-telemark.no/gardsbruk
http://www.vest-telemark.no/gardsbruk


Vest-Telemarktinget  Møte 25. april 2023

Sak 4/2023  Val av revisor 

Det vert tilrådd å halde fram med å nytte Vestfold og Telemark revisjon IKS som revisor for 

Vest-Telemarkrådet.  

Framlegg til vedtak: Vestfold og Telemark revisjon IKS vert vald som revisor 

for rekneskapsåret 2023. 



Vest-Telemarktinget Møte 25. april 2023 

Sak 05/2023 Høyringsuttale til Regional plan for trafikksikkerhet 

Vestfold og Telemark 

Bakgrunn 

Fylkesutvalet vedtok i møte 8. mars 2023 (sak 16/23) å legge forslaget til Regional plan for 

trafikksikkerhet Vestfold og Telemark ut på høyring og offentleg ettersyn. Høyringsfristen er måndag 

15. mai 2023.

Administrasjonen legg fram eit utkast til uttale. I tillegg er det ynskjeleg at Vest-Telemarktinget 

vedtek å støtte uttala frå ungdomsråda.  Sjå vedlegg. Hovudinnspela frå ungdomsråda er tiltaka vedtatt 

i nullvisjonsplanen til Vest-Telemark som tinget vedtok 6. desember 2022.  

Høyringsuttale 

Høyringsuttala tar for seg to tema vi ynskjer å peike på spesielt – for å fylle ut og forsterke 

planforslaget, og tar utgangspunkt i problemstillingar som er sentrale for Vest-Telemark: 

1. Vegnettet i kommunesentra og andre sentra som knyter bustadområde til skule, barnehage og

fritidstilbod.

2. Fylkesvegnettet utanom sentra.

Bakgrunnen for drøfting er elles ein generell dårleg standard og tilstand på fylkesvegnettet i Vest-

Telemark, noko som også påverkar sikkerhets-tilstanden i tillegg til køyretid og køyrekomfort.  

Dette forholdet er etter Vest-Telemarktinget sitt syn eit resultat både av svak finansiering frå 

fylkeskommunen, men også ei politisk nedprioritering i Telemark. For å oppnå nødvendig  

gjennomføringsevne for trafikksikkerhetsarbeidet må det derfor gjerast ei overordna politisk 

vurdering i tillegg til det faglege arbeidet som er uttrykt gjennom regional plan. 

Tema 1. Nærmiljø-tiltak i kommunesentra og småsentra. 
Det som må vere førande for dette arbeidet, er at tiltak er tilpassa mindreårige som ferdast langs vegen 

og skal gje dei ein trygg veg som gåande eller syklande. Samtidig gir dette ein almen effekt. 

I den vedtatte klimaplanen for Vest-Telemark, der målet er redusert klimagassutslepp frå transport, er 

følgjande tiltak prioritert: 

Intensivering av arbeidet med infrastruktur-investeringar, spesielt gjennom å spisse arbeidet med 

trafikktryggleik og GS-vegar i nærområda for skule og fritidsaktivitetar. 

Vest-Telemarktinget ser eit behov for ei samordning mellom fylkeskommunen og kommunane på 

dette feltet, der fylkeskommunen med sin fagekspertise kan ta ei rolle som koordinator og få fram 

realistiske planar og finansieringspakke (spleiselag). 



Tema 2. Fylkesvegnettet utanom sentra. 
Vi syner her til planforslaget og strategien om å utbetre ulykkesutsett punkt og strekningar og med 

spesiell vekt på analyse av kurvatur. 

 

Vest-Telemarktinget støttar denne strategien men foreslår at analysane blir gjort generelt for heile 

vegnettet, dvs. uavhengig av tidlegare kjent ulykkesfrekvens, sidan rapportering og samanstilling av 

data om hendingar er usikker og til dels tilfeldig. 

Samtidig foreslår vi å utvide tematikken frå bare å gjelde kurvatur, til å omfatte  

a. Sideterrenget, med fjellutspring, store tre, fallhøgde, steinsprang, vatn, siktline og siktforhold ved 

kryss og ved avkjøring  til eigedom.  

b. Spesielt farlege/risikofylte forhold ved sjølve vegkroppen/vegbanen. 

 

Prioriering av tiltak (gjennomføring) kan til dels kome som eigne tiltakspakker eller som ein integrert 

del av generell oppgradering eller andre tiltak (asfaltering) på ein strekning. Denne tilnærminga tar 

omsyn til både det skadeforebyggande og det skadebegrensande aspektet. 

 

Analysepunkta under tema 2 gjeld generelt, dvs. også for fylkesvegane i kommunesentra/småsentra. 

 

Framlegg til vedtak: Vest-Telemarktinget vedtek uttala til Regional plan for trafikksikkerhet slik 

den føreligg. I tillegg støttar Vest-Telemarktinget opp om uttala frå 

ungdomsråda i Vest-Telemark. 

 



Vedlegg til sak 5  

 

Høyringsuttale til Regional plan for trafikksikkerhet Vestfold og Telemark frå 

ungdomsråda i Vest-Telemark 

 

Fylkesutvalet vedtok i møte 8. mars 2023 (sak 16/2023) å legge forslag til regional plan for 

trafikksikkerhet Vestfold og Telemark ut til høyring og offentleg ettersyn. Høyringsfrist er 

15. mai 2023. 

Ungdomsråda i Vest-Telemark vart samla på Straand Hotel 22. mars 2023 til felles treff der 

m.a Regional plan for trafikksikkerhet vart drøfta. Henriette Auensen i fylkeskommunen 

møtte digitalt og presenterte planen.  

Ungdomsråda drøfta dei trafikale utfordringane i Vest-Telemark som dei meiner skiljer seg ut 

frå resten av fylket. I Vest-Telemark er det store avstandar, vegane dårlege, generelt 

krevjande køyreforhold, og kollektivtilbodet svært dårleg utbygd. Det er lite gateljos, noko 

som er ei utfordring og kan skape farleg situasjonar spesielt for mjuke trafikantar.  

Det er behov for haldningsskapande arbeid for å unngå at folk køyrer i ruspåverka tilstand,  

køyrer for fort, og køyrer utan lappen. Mykje godt haldningsarbeid kan bli gjort på skulen. 

Skuleelevar må bli betre opplyst/opplært og følgt opp av t.d. politiet, lærarar, køyreskular og 

andre autoritetar for å skape ei god haldning til desse nemnde utfordringane. 

Historiar/foredrag kan bli halde av personar som har vore med i ei tragisk ulykke eller er 

pårørande (hjertesmerte historiar). 

Ungdomsråda er særs opptekne av å koma med innspel som støttar opp om dei nasjonale og 

regionala måla:  

 

Ungdomsråda ynskjer å fremje tiltaka i Vest-Telemark sin Nullvisjonsplan:  

Fellestiltak 1: Bruke og utvikle haldningskampanjar retta mot ungdom og unge vaksne.  

Samarbeid mellom SLT-koordinatorane i fylket for å vurdere kampanjar som finst og bidra til 

å utvikle nye målretta kampanjar mot unge i fylket.  

Fellestiltak 2: Regional skyssordninga på kveld og helg  «Trygt heim». 

Ei skyssløysing på tvers av kommunegrensene er eit viktig fellestiltak i regionen. 

Ungdommane i Vest-Telemark er mobile og reiser mykje på tvers av kommunegrenser både i 

vanlege helger og ved større arrangement. Det er viktig å få på plass eit «Trygt heim»- tilbod 

på tvers av kommunegrensene, minimum ved arrangement/festar og nokre helgar og feriar. 



Dette er kollektivtrafikk, og fylkeskommunen må vera med og ta eit økonomisk og 

organisatorisk ansvar for å få etablert dette.  

Det er naturleg å sjå ei slik ordning i samanheng med flexiruter og lokal «Trygt heim»-

ordning for å sikre at transporten kjem nærast mogleg heim.  

 

Fellestiltak 3: Innføre ordninga «Nullvisjon Vest-Telemark» etter modell frå Agder. 

Få på plass ein tilsett for «Nullvisjon Vest-Telemark». Ei slik stilling vil vera ein 

kjemperessurs med tanke på å samordne arbeidet, utvikle kurs og arrangement og samarbeide 

med frivilligheita og kommunane.  

Det er ynskjeleg å få på plass ei lik ordning i Telemark som i Agder. Nullvisjon Agder vart 

etablert i 2003. Ein person vart tilsett med oppgåve å fremje nullvisjonen og trafikantanes 

rolle for trafikktryggleiken. Frå eit samarbeid mellom fylkeskommunen, Statens vegvesen og 

to kommunar, overtok Vest-Agder fylkeskommune finansieringsansvaret for 2012. Frå 2016 

dekte ordninga alle kommunar i Vest-Agder, med 3 personar tilsett med ansvar for høvesvis 

Lister, Kristiansandregionen og Lindesnesregionen. Fylkeskommunen dekkjer om lag 1.2 

millionar per stilling, som finansierer løn, kontor, bil, drift, materiell, reising, støtte til 

arrangement, konferanser etc. I desse dag vert det arbeidd med å finansiere ei fjerde stilling.  

 

 

 



Vest-Telemarktinget                                                                      Møte 25. april 2023 

 

 

 

 

Sak 06/2023 Møte med stortingsbenken 23. mai 2023 

Det er avtalt med Lene Vågslid om møte mellom Vest-Telemarkrådet og telemarksbenken 

tysdag 23. mai 2023 kl. 16.00-18.00 i Oslo. 

Vest-Telemarkrådet drøfta i rådsmøtet av 21. mars 2023 kva for saker som kan vera aktuelle å 

ta opp med benken. Dette kom opp:  

1) NTP - Bjørn Nordskog tar ansvaret 

2) Statsbudsjettsaker - Erik Skjervagen tar ansvaret   

3) Kortreist kraft - bruk av kraft til industri i nærområdet der krafta vert produsert og 

nettapet redusert - Jarand Felland tar ansvaret 

   

Saka vert no lagt fram for Vest-Telemarkrådet for drøfting og innspel. 

 

Til orientering vert det lagt fram eiga sak om rullering av NTP i rådsmøtet 23. mai 2023.  

 

 

Framlegg til vedtak: Vest-Telemarktinget rår Vest-Telemarkrådet å drøfte følgande saker:  

- NTP 

- Statsbudsjettsaker  

- Kortreist kraft 

